Nafarroako Parlamentuko Mahaiak, 2024ko maiatzaren 6an eginiko bilkuran, Eledunen Batzarrari entzun ondoren, erabaki hau hartu zuen, besteak beste:
2024ko apirilaren 25ean, Nafarroako Kontseiluko kide hautatua izateko hautagai Alberto Andérez jaunak mezu elektroniko bat igorri zuen, non adierazten baitzuen jakin zuela akordio bat eskuratua zutela talde parlamentario jakin batzuek eta bertan aurreikusten zela Nafarroako Kontseiluko hiru kideren agintaldia amaitzeagatik haien postuetarako hautagaiak hautatzeko deituta zegoen prozeduraren azkeneko emaitza; horiek horrela, uste zuen aipatu akordioak xedea kentzen ziola bera Foru Araubideko Batzordera, 2024ko maiatzaren 3ko 12:15erako deitua zegoen horretara, agertzeari.
Aipatu idazkiak, eta ondoren agertu ez izanak, berez dakarte aurkeztutako hautagaitzari uko egitea, nahitaezkoa delako Foru Araubideko Batzordera agertzera hautagai gisa dituen merezimenduak azaltzeko, Nafarroako Kontseiluari buruzko ekainaren 9ko 8/2016 Foru Legearen 3.5 artikuluari jarraikiz, prozedurak gainerako hautagaitzekin jarraituz.
Nafarroako Parlamentuko Erregelamenduaren 42. artikuluarekin bat, honako hau ERABAKITZEN DA:
1. Jasotzat ematea Nafarroako Kontseiluko kide hautatua izateko Iruñeko Abokatuen Elkargo Txit Prestuak aurkezturiko hautagai Alberto Andérez González jaunak igorritako komunikazioa, zeinak dakarren hautagaitzari uko egiten diola (11-23/ELC-00012, 11-23/ELC-00013 eta 11-24/ELC-00001).
2. Erabaki hau talde parlamentarioetako eta foru parlamentarien elkarteko eledunei jakinaraztea, eta Nafarroako Parlamentuko Aldizkari Ofizialean argitara dadin agintzea.
3. Erabaki hau Iruñeko Abokatuen Elkargo Txit Prestuari jakinaraztea.

